
Sharzizi berjuang di luar padang 
Kuala Lumpur: Di saat pemain 
lain kekal bersama keluarga di 
rumah, ada yang perlu berkorban 
demi negara dalam tempoh Pe-
rintah Kawalan Pergerakan (PKP) 
susulan penularan wabak Co-
vid-19. 

Tugas itu dipikul pemain per-
tahanan pasukan Liga M3, Armed 
Forces FC (AFFC), Sharzizi Azmi 
daripada Tentera Laut Diraja Ma-
laysia (TLDM) yang menjadi ang-
gota bertanggungjawab memban-
tu Polis Diraja Malaysia (PDRM) 
dalam tempoh PKP di Kuala Lum-
pur. 

Paling mencabar buat pemain 
berusia 35 tahun itu bukan dari 
segi tugas, tetapi dari aspek masa 
bersama keluarga apabila isteri-
nya juga bertugas sebagai jur-

urawat. 
Sudah pasti, ia cabaran berat 

untuk Sharzizi kerana masa ber-
sama anak terhad apabila iste-
rinya juga berjuang di barisan 
hadapan. 

"Isteri saya juga jarang berada 
di rumah, jadi masa kami se-
keluarga amat terhad. 

"Bagaimanapun, kami faham 
tanggungjawab masing-masing 
demi rakyat Malaysia bagi me-
ngatasi wabak ini. 

"Setakat ini, anggota tentera 
bertugas tiada masalah memban-
tu pihak PDRM dan tiada isu besar 
membabitkan orang awam. 

"Cuma, tahap kedegilan tu ma-
sih ada dan baik PDRM dan kami 
perlu bertegas untuk mereka se-
mua ini tidak keluar rumah se-

suka hati," jelasnya. 
Sudah pasti, Sharzizi bersama 

rakan sepasukan lain rindu ber-
aksi di padang apatah lagi AFFC 
ketika ini memulakan saingan 
dengan baik untuk berada di A 
tangga kedua liga selepas 
dua perlawanan. 

"Kalau kita sama-sa-
ma terus kuat lawan 
wabak ini, saya per-
caya semua akan pu-
lih dan semua pasukan 
dapat kembali beraksi. 

Semua saingan domestik di-
tangguhkan Liga Bolasepak 
Malaysia (MFL) sejak 16 Mac 
lalu akibat wabak pandemik 
Covid-19 termasuk Liga M3 di 
bawah kelolaan Liga Bolasepak 
Amatur (AFL). 

^ SHARZIZI (kanan) 
bersama rakan setugi 

menjadi anggota 
bertanggungjawab 
membantu (PDRM) 
dalam tempoh PKP 

di Kuala Lumpur. 

